
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН КОНСТИТУЦИНЕ, 
ЧӐВАШ РЕСПУБЛИКИН САККУНӖСЕНЕ ТАТА 
ЧӐВАШ РЕСПУБЛИКИН ЫТТИ ПРАВО АКЧӖСЕНЕ 
ПИЧЕТЛЕСЕ КӐЛАРМАЛЛИ ТАТА ВӐЯ КӖРТМЕЛЛИ ЙӖРКЕ ҪИНЧЕН" САККУНӖН 6 ТАТА 7 СТАТЙИСЕНЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2022 ҫулхи раштав уйӑхӗн 21-мӗшӗнче
йышӑннӑ

1 статья
Чӑваш Республикин "Чӑваш Республикин Конституцине, Чӑваш Республикин саккунӗсене тата Чӑваш Республикин ытти право акчӗсене пичетлесе кӑлармалли тата вӑя кӗртмелли йӗрке ҫинчен" 2014 ҫулхи ҫӗртме уйӑхӗн 30-мӗшӗнчи 40 №-лӗ саккунне (Чӑваш Республикин Саккунӗсен пуххи, 2014, 6 №; "Республика" хаҫат, 2017, раштав уйӑхӗн 27-мӗшӗ; 2019, авӑн уйӑхӗн 18-мӗшӗ; 2022, авӑн уйӑхӗн 28-мӗшӗ) ҫакӑн пек улшӑнусем кӗртес: 
1) 6 статьян 2-мӗш пайне ҫакӑн пек ҫырса хурас:
"2. Чӑваш Республикин Конституцийӗ, Чӑваш Республикин саккунӗ, енчен те федераци саккунӗпе тата (е) Чӑваш Республикин Конституцийӗпе, Чӑваш Республикин саккунӗпе хӑйсемпе вӗсене вӑя кӗртмелли урӑхла йӗрке палӑртса хуман пулсан, вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗреҫҫӗ."; 
2) 7 статьян 2-мӗш пайӗнче: 
а) пӗрремӗш абзаца ҫакӑн пек ҫырса хурас:
"2. Чӑваш Республикин Пуҫлӑхӗн, Чӑваш Республикин Министрсен Кабинечӗн нормативлӑ право акчӗсем, енчен те федераци саккунӗпе тата (е) Чӑваш Республикин Пуҫлӑхӗн, Чӑваш Республикин Министрсен Кабинечӗн нормативлӑ право акчӗсемпе хӑйсемпе вӗсене вӑя кӗртмелли урӑхла йӗрке палӑртса хуман пулсан, вӗсене официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗреҫҫӗ.";
ӑ) иккӗмӗш абзац хӑйӗн вӑйне ҫухатнӑ тесе йышӑнас. 

2 статья
Ҫак Саккун ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

	Чӑваш Республикин

